
KAPITULU 11
Prinsipe sira-nia Protestu

<&

T estemunu ida husi testemunu sira ne'ebé nobre liu ne'ebé ema

hato'o tiha ba Reforma mak Protestu ne'ebé prinsipe kristaun
sira husi Alemafia hato'o iha Dieta Espira nian iha tinan 1529. Mane
Maromak nian sira-ne'e nia aten-brani, fiar no firmeza manan ba
jerasaun sira ne'ebé tuir mai liberdade atu hanoin no liberdade
konxiénsia nian. Sira-nia Protestu f6 ba igreja reformada naran
Protestante; ninia prinsipiu sira mak “Protestantizmu nia esénsia
loloos”—D’Aubigne, b. 13, ch. 6.

Loron ida ne'ebé nakukun no ameasa tebes to'o ona ba Reforma.
Maske iha Dekretu Worms nian, ne'ebé deklara Luther hanesan ema
ida ne'ebé lei la proteje ona, no bandu atu hanorin ka fiar ninia
doutrina sira, to'o tempu ne'e iha impériu laran ema sei f6 toleransia
ba relijiaun. Maromak nia providénsia mak hapara forsa sira ne'ebé
hasoru lia-loos. Karlos V hakarak tebes atu halakon Reforma, maibé
dala barak, bainhira nia hi'it ninia liman atu baku, nia tenke halo ninia
baku sees fali. Dala barak liu tan, haree hanesan labele hasees ona
katak ema hotu ne'ebé aten-brani atu hasoru Roma sei hetan
destruisaun kedas; maibé iha momentu kritiku Turku nia tropa sira
mosu iha fronteira leste, ka Fransa nia liurai, ka mos Papa rasik,
ne'ebé laran-moras ho imperador nia boot ne'ebé aumenta ba
beibeik, halo funu hasoru nia; no nune'e, iha nasaun sira-nia funu no
konfuzaun nia klaran, Reforma hetan tempu atu sai forte no namkari.

Maibé ikus mai, ukun-na'in sira ne'ebé apoia Papa hapara tiha sira-
nia funu entre sira rasik, atu sira bele hamutuk hasoru Reformador
sira. Dieta Espira nian iha tinan 1526 f6 ona ba estadu ida-idak
liberdade tomak iha relijiaun nia asuntu, to'o konsiliu jeral ida halibur;
maibé bainhira perigu sira ne'ebé halo sira fo6 konsesaun ne'e liu tiha
de'it, imperador bolu kedas Dieta daruak atu halibur iha Espira iha
tinan 1529, ho objetivu atu hamate erezia. Sira hakarak halo prinsipe
sira, ho dalan dame se bele, atu hamriik hasoru Reforma; maibé se
dalan sira-ne'e la konsege, Karlos prontu atu uza surik.

Papista sira haksolok tebes. Sira mai iha Espira ho ema barak, no
ho loke hatudu sira-nia odi hasoru Reformador sira no hasoru ema
hotu ne'ebé apoia sira. Melanchthon dehan: “Ami mak ema ne'ebé
mundu f6 maldisaun, no mundu nia foer; maibé Kristu sei hateke tun
ba Ninia povu ki'ak sira, no sei proteje sira.’—Ibid., b. 13, ch. 5. Prinsipe
evanjéliku sira ne'ebé tuur iha Dieta, sira bandu mos atu halo prega
evanjelhu iha sira-nia uma rasik. Maibé Espira nia povu hamrook ba
Maromak nia liafuan, no, maske iha bandu ne'e, ema rihun ba rihun
mai iha kultu sira ne'ebé halo iha Saxénia nia eleitor nia kapela.

Ida-ne'e halo krize mai lalais liu. Imperador nia mensajen ida f6-
hatene ba Dieta katak, tanba desizaun ne'ebé 6 liberdade konxiénsia
nian hamosu ona dezorden boot sira, imperador haruka atu kansela
desizaun ne'e. Hahalok arbitrariu ida-ne'e halo kristaun evanjéliku
sira hirus no ta'uk. Ema ida dehan: “Kristu monu fali ona ba Kaifas no
Pilatos nia liman.” Romanista sira sai violentu liu tan. Papista fanatiku
ida deklara: “Turku sira di'ak liu fali Luteranu sira; tanba Turku sira
halo tuir loron jejum sira, maibé Luteranu sira la halo tuir. Se ita
tenke hili entre Maromak nia Eskritura Santu no igreja nia sala tuan
sira, ita tenke soe ida uluk” Melanchthon dehan: “Loron-loron, iha
enkontru tomak nia oin, Faber soe fatuk foun ruma mai ami evanjelhu

nia ema sira.”’—Ibid., b. 13, ch. 5.

Toleransia ba relijiaun hetan ona lei nia proteje, no estadu
evanjéliku sira deside atu hasoru ema ne'ebé atu viola sira-nia direitu.
Luther, tanba nia sei iha bandu ne'ebé Dekretu Worms nian tau ba
nia, sira la fo lisensa ba nia atu mai iha Espira; maibé ninia servisu-
maluk sira no prinsipe sira ne'ebé Maromak hamriik atu defende
Ninia kauza iha tempu susar ida-ne'e, mak troka ninia fatin. Frederico
husi Saxoénia ne'ebé nobre, Luther nia protetér uluk, mate tiha ona;
maibé Duke Joao, ninia alin no susesor, simu ho haksolok Reforma, no
maske nia ema ida ne'ebé hadomi dame, nia hatudu forsa no aten-
brani boot iha asuntu hotu ne'ebé kona fiar nia interese.

Amu-lulik sira ezije katak estadu sira ne'ebé simu ona Reforma
tenke hakru'uk tomak ba Roma nia ukun. Tha sorin seluk, Reformadoér
sira ezije liberdade ne'ebé sira hetan ona uluk. Sira labele simu katak
Roma tenke tau fali iha ninia ukun okos estadu sira ne'ebé ho
haksolok boot simu ona Maromak nia liafuan.

Ikus mai sira propoin dalan klaran ida: iha fatin sira ne'ebé
Reforma seidauk metin, sira tenke halo tuir Dekretu Worms nian ho
forte tebes; no “iha fatin sira ne'ebé povu sees ona husi dekretu ne'e,
no ne'ebé sira labele halo tuir fali la ho perigu revolta nian, sira tenke,
pelumenus, la halo reforma foun ida, la kona pontu ida ne'ebé ema
debate hela, la hasoru misa nia selebrasaun, no la husik katoliku
romanu ida atu simu luteranizmu.’—Ibid., b. 13, ch. 5. Dieta aprova
medida ne'e, no Papa nia amu-lulik no preladu sira kontente tebes.

Se sira halo tuir dekretu ne'e, “Reforma labele namkari ... ba fatin
sira ne'ebé ema seidauk hatene, no labele hetan abut metin ... iha
fatin sira ne'ebé Reforma iha ona’”—Ibid., b. 13, ch. 5. Sira sei bandu
liberdade atu ko'alia. Sira la sei husik ema ida atu konverte. No
Reforma nia belun sira tenke simu kedas restrisaun no bandu sira-
ne'e. Mundu nia esperansa haree hanesan besik mate ona. “Roma nia
ukun-na'in sira-nia ukun ne'ebé harii fali ... sei lori fali duni abuzu

199



tuan sira;” no sira sei hetan lalais okaziaun ida atu “halakon to'o rohan
servisu ida ne'ebé fanatizmu no fahe malu dodok ona ho forte
tebes”—Ibid., b. 13, ch. 5.

Bainhira grupu evanjéliku halibur atu hanoin hamutuk, ema ida-
idak hateke ba malu ho laran-susar no la hatene saida mak atu halo.
Pergunta ida la'o husi ema ida ba ema seluk: “Ita atu halo saida?”
Asuntu boot sira ba mundu iha perigu. “Reforma nia lider sira tenke
hakru'uk, no simu dekretu ne'e ka? Iha krize ida-ne'e, ne'ebé loloos
aat tebes, fasil tebes ba Reformador sira atu konvense sira rasik atu
la'o iha dalan sala! Sira bele hetan razaun barak ne'ebé haree hanesan
loos no di'ak atu hakru'uk! Prinsipe luteranu sira hetan garantia katak
sira bele halo tuir livre sira-nia relijiaun. Grasa hanesan ne'e sira o
mos ba sira-nia ema hotu ne'ebé, molok sira aprova medida ne'e,
simu ona hanoin reformadu sira. Ida-ne'e la to'o atu halo sira
kontente ka? Hakru'uk sei hasees sira husi perigu barak tebes!
Hasoru sei lori sira ba risku no funu barak ne'ebé ema la hatene! Se
mak hatene oportunidade saida mak futuru sei lori? Mai ita simu
dame; mai ita kaer ai-oliveira nia sanak ne'ebé Roma lolo mai, no
hakmatek Alemana nia kanek sira. Ho argumentu sira hanesan ne'e
Reformador sira bele justifika sira-nia hili ba dalan ida ne'ebé, la
kleur, sei halakon duni sira-nia kauza.

“Ho di'ak sira hateke ba prinsipiu ne'ebé akordu ne'e hamriik ba,
no sira halo tuir fiar. Prinsipiu ne'e saida? Ida-ne'e mak Roma nia
direitu atu obriga konxiénsia no bandu ema atu buka hatene livre.
Maibé sira rasik no sira-nia ema protestante sira la hetan liberdade
relijlaun nian ka? Loos, hetan, maibé hanesan grasa espesial ida
ne'ebé akordu ne'e hakerek, la'6s hanesan direitu ida. Ba ema hotu
ne'ebé la tama iha akordu ne'e, prinsipiu boot autoridade nian mak
sei ukun; konxiénsia la iha fatin; Roma mak juis ne'ebé labele sala, no
ema tenke halo tuir nia. Simu akordu ne'ebé sira propoin sei sai
hanesan rekonese katak liberdade relijiaun nian tenke iha de'it iha

Saxoénia reformada; no ba kristandade nia parte sira seluk tomak,
buka hatene livre no hatete sai fiar reformadu mak krime, no ema
tenke kastigu ho prizaun nakukun no ahi. Sira bele simu atu taka
liberdade relijiaun nian iha fatin ida de'it ka? Atu haklaken katak
Reforma konverte ona ninia ema ikus? Manan ona ninia rai ikus? No
katak iha fatin hotu ne'ebé Roma ukun iha oras ne'e, ninia ukun tenke
hela ba nafatin? Reformador sira bele dehan ka katak sira la iha sala
ba ema atus no rihun sira-nia raan ne'ebé, tuir akordu ne'e, tenke f6
sira-nia moris iha Papa nia rai sira? Ida-ne'e sei sai hanesan traisaun,
iha oras boot ne'e, ba evanjelhu nia kauza no ba kristandade nia
liberdade sira’—Wylie, b. 9, ch. 15. Sira prefere liu atu “f6 sakrifisiu
buat hotu, to'o moés sira-nia estadu, sira-nia koroa no sira-nia
moris”’—D'Aubigne, b. 13, ch. 5.

“Mai ita rejeita dekretu ne'e;” prinsipe sira dehan. “Iha konxiénsia
nia asuntu, ema barak liu la iha kbiit” Deputadu sira deklara: “Ita deve
ba dekretu tinan 1526 nian dame ne'ebé impériu hetan; se kansela,
Alemana sei nakonu ho problema no fahe malu. Dieta la iha kbiit atu
halo buat seluk, se la'ds atu proteje liberdade relijiaun nian to'o
konsiliu halibur”—Ibid., b. 13, ch. 5. Proteje liberdade konxiénsia nian
mak estadu nia knaar, no ida-ne'e mak ninia autoridade nia rohan iha
relijiaun nia asuntu. Governu mundu nian hotu ne'ebé koko atu
regula ka obriga ema atu halo pratika relijiaun nian ho kbiit sivil, f6
hela sakrifisiu ba prinsipiu loloos ne'ebé kristaun evanjéliku sira funu
ba ho nobre tebes.

Papista sira deside atu hamate buat ne'ebé sira bolu “ulun-toos
aten-brani.” Sira hahtt ho koko atu halo fahe malu entre Reforma nia
apoiante sira no atu hata'uk ema hotu ne'ebé seidauk deklara ho loke
katak sira iha Reforma nia sorin. Ikus mai sira bolu sidade livre sira-
nia reprezentante sira mai iha Dieta nia oin, no ezije sira atu deklara
se sira simu proposta nia kondisaun sira ka lae. Sira husu atu hein
uitoan, maibé la iha folin. Bainhira sira tenke hili, besik sira-nia

metade hamriik iha Reformador sira-nia sorin. Sira ne'ebé nune'e la
hakarak f6 sakrifisiu ba liberdade konxiénsia nian no ba ema ida-idak
nia direitu atu hanoin rasik, hatene di'ak katak sira-nia pozisaun sei
halo ema kritika, kondena no persegi sira iha futuru. Delegadu ida
dehan: “Ita tenke nega Maromak nia liafuan, ka—ema sunu ita”—Ibid.,
b. 13, ch. 5.

Liurai Fernando, imperadoér nia reprezentante iha Dieta, haree
katak dekretu ne'e sei hamosu fahe malu boot se nia la konsege halo
prinsipe sira atu simu no apoia nia. Tanba ne'e nia koko arte
konvense nian, tanba nia hatene di'ak katak se nia uza forsa hasoru
mane sira hanesan ne'e, ida-ne'e sei halo sira metin liu tan de'it. Nia
“husu ba prinsipe sira atu simu dekretu ne'e, no f6 garantia ba sira
katak imperador sei kontente tebes ho sira” Maibé mane laran-metin
sira-ne'e rekonese autoridade ida ne'ebé aas liu rai nia ukun-na'in
sira, no sira hatan ho hakmatek: “Ami sei halo tuir imperadér iha buat
hotu ne'ebé bele ajuda atu hametin dame no Maromak nia onra’—
Ibid., b. 13, ch. 5.

ITha Dieta nia oin, ikus mai liurai f6-hatene ba eleitéor no ninia
belun sira katak dekretu ne'e “sei hakerek iha forma dekretu imperial
ida nian,” no katak “dalan ida de'it ne'ebé hela ba sira mak atu
hakru'uk ba ema barak liu” Hafoin ko'alia nune'e, nia sai husi
enkontru, no la f6 oportunidade ba Reformador sira atu hanoin ka
hatan. “La iha folin sira haruka delegasaun ida atu husu liurai atu fila
fali mai” Ba sira-nia protestu nia hatan de'it: “Asuntu ne'e remata ona;
buat ida de'it ne'ebé hela mak hakru'uk”—Ibid., b. 13, ch. 5.

Imperador nia grupu fiar metin katak prinsipe kristaun sira sei
kaer metin Eskritura Santu hanesan buat ida ne'ebé aas liu ema nia
doutrina no ezijénsia sira; no sira hatene katak iha fatin hotu ne'ebé
ema simu prinsipiu ne'e, papadu sei monu iha ikus. Maibé, hanesan
ema rihun ba rihun hafoin sira-nia tempu, sira hateke de'it ba “buat
sira ne'ebé ita bele haree”, no sira lohi sira-nia an katak imperador no

Papa nia kauza forte, no Reformadoér sira-nia kauza fraku. Se
Reformador sira fiar de'it ba ema nia ajuda, sira sei la iha kbiit duni,
hanesan papista sira hanoin. Maibé maske sira uitoan de'it, no hasoru
hela Roma, sira iha sira-nia forsa. Sira apela “husi Dieta nia desizaun
ba Maromak nia liafuan, no husi imperadér Karlos ba Jesus Kristu,
Liurai ba liurai sira no Na'i ba na'i sira’—Ibid., b. 13, ch. 6.

Tanba Fernando la hakarak f6 atensaun ba sira-nia fiar husi
konxiénsia, prinsipe sira deside atu la hanoin ninia auzénsia, maibé
atu lori kedas sira-nia Protestu ba konsiliu nasional nia oin. Tanba
ne'e sira hakerek deklarasaun solene ida no hato'o ba Dieta:

“Ho karta ida-ne'e ami halo protestu iha Maromak nia oin, ami-nia
Kriador, Protetor, Redentor no Salvador mesak, ne'ebé loron ida sei
sai ami-nia Juis, no moés iha ema hotu no kriatura hotu nia oin, katak
ami, ba ami rasik no ba ami-nia povu, la simu no la tuir ho dalan ida
saida de'it dekretu ne'ebé sira propoin, iha buat hotu ne'ebé kontra
Maromak, kontra Ninia liafuan santu, kontra ami-nia konxiénsia loos,
no kontra ami-nia klamar nia salvasaun.”

“Saida! Ami atu aprova dekretu ida-ne'e! Ami atu dehan katak
bainhira Maromak Kbiit Na'in bolu ema ida atu hatene Nia, ema ne'e
maski nune'e labele simu Maromak nia konesimentu!” “La iha
doutrina ida ne'ebé seguru, se la'0s doutrina ne'ebé tuir Maromak nia
liafuan.... Na'i bandu atu hanorin doutrina seluk saida de'it.... Ema
tenke esplika Eskritura Santu ho testu sira seluk ne'ebé klaru liu; ...
Livru Santu ne'e, iha buat hotu ne'ebé kristaun presiza, fasil atu
komprende, no bele halakon nakukun. Ami deside, ho Maromak nia
grasa, atu kaer metin prega ne'ebé moos no mesak husi Ninia liafuan
mesak, hanesan iha Biblia nia livru sira husi Testamentu Tuan no
Testamentu Foun, la ho aumenta buat ida ne'ebé bele kontra liafuan
ne'e. Liafuan ne'e mak lia-loos mesak; ida-ne'e mak ukun ne'ebé
seguru ba doutrina hotu no ba moris tomak, no nunka bele falla ka
lohi ami. Ema ne'ebé harii iha abut ida-ne'e nia leten sei hamriik

hasoru infernu nia podér hotu, maibé ema nia buat mamuk hotu
ne'ebé ema hamriik hasoru liafuan ne'e sei monu iha Maromak nia
oin”

“Tanba ne'e ami rejeita kanga ne'ebé sira tau ba ami” “Tha tempu
hanesan ami hein katak ninia majestade imperial sei hahalok ba ami
hanesan prinsipe kristaun ida ne'ebé hadomi Maromak liu buat hotu;
no ami deklara katak ami prontu atu f6 ba nia, no més ba imi, na'i
laran-di'ak sira, domin no obediénsia hotu ne'ebé mak ami-nia knaar
loos no lejitimu—Ibid., b. 13, ch. 6.

Deklarasaun ne'e kona tebes Dieta. Ema barak liu nakonu ho
hakfodak no ta'uk tanba protestante sira-nia aten-brani. Sira haree
futuru hanesan anin-boot no la klaru. Fahe malu, funu no fakar raan
haree hanesan labele hasees. Maibé Reformadoér sira, ne'ebé fiar
metin katak sira-nia kauza loos, no ne'ebé fiar ba Kbiit Na'in nia
liman, “nakonu ho aten-brani no firmeza”

“Prinsipiu sira ne'ebé iha Protestu famozu ida-ne'e .. mak
Protestantizmu nia esénsia loloos. Protestu ne'e hasoru ema nia
abuzu rua iha fiar nia asuntu: dahuluk mak majistradu sivil nia tama-
an, no daruak mak igreja nia autoridade arbitrariu. Hodi troka abuzu
sira-ne'e, Protestantizmu tau konxiénsia nia kbiit aas liu majistradu,
no Maromak nia liafuan nia autoridade aas liu igreja ne'ebé ema
haree. Uluk liu, nia rejeita kbiit sivil iha Maromak nia asuntu sira, no
dehan hamutuk ho profeta no apoéstolu sira, ‘Ami tenke halo tuir
Maromak duké ema. Tha Karlos Kinta nia koroa nia oin, nia hi'it aas
Jesus Kristu nia koroa. Maibé nia la'o ba oin liu tan: nia hatuur
prinsipiu katak ema nia hanorin hotu tenke hakru'uk ba Maromak nia
liafuan”—Ibid., b. 13, ch. 6. Liu tan, protestante sira hametin sira-nia
direitu atu hatete sai livre sira-nia fiar kona-ba lia-loos. Sira la'és
de'it atu fiar no halo tuir, maibé moés atu hanorin buat ne'ebé
Maromak nia liafuan hatudu, no sira nega amu-lulik ka majistradu nia
direitu atu tama iha ne'e. Protestu Espira nian mak testemufiu solene

204



ida hasoru intoleransia relijiaun nian, no deklarasaun ida kona-ba
ema hotu nia direitu atu adora Maromak tuir sira-nia konxiénsia
rasik.

Deklarasaun ne'e halo tiha ona. Ida-ne'e hakerek ona iha ema
rihun ba rihun nia hanoin, no rejista ona iha lalehan nia livru sira, iha
ne'ebé ema nia esforsu ida labele hamoos. Alemana evanjélika tomak
simu Protestu ne'e hanesan ninia fiar nia espresaun. Tha fatin hotu
ema haree iha deklarasaun ne'e promesa ida kona-ba tempu foun no
di'ak liu. Prinsipe ida dehan ba protestante sira iha Espira: “Kbiit
Na'in, ne'ebé f6 ona grasa ba imi atu hatete sai fiar ho forsa, ho livre
no la ho ta'uk, hametin imi iha firmeza kristaun ne'e to'o loron rohan-
laek nian”—Ibid., b. 13, ch. 6.

Se Reforma, hafoin hetan susesu ruma, simu atu halo kompromisu
atu hetan mundu nia laran-di'ak, nia sei la laran-metin ba Maromak
no ba ninia an rasik, no nune'e nia sei halakon ninia an rasik.
Reformador nobre sira-ne'e nia esperiénsia iha lisaun ida ba jerasaun
hotu ne'ebé tuir mai. Satanas nia dalan atu servisu hasoru Maromak
no Ninia liafuan seidauk muda; nia sei hasoru nafatin katak Eskritura
sai matadalan ba moris, hanesan iha sékulu sanulu-resin-neen. Iha
ita-nia tempu ema sees dook husi Eskritura nia doutrina no
mandamentu sira, no presiza fila fali ba prinsipiu protestante boot
ne'e—Biblia, no Biblia de'it, hanesan ukun ba fiar no knaar. Satanas sei
servisu nafatin liuhusi meiu hotu ne'ebé nia bele ukun atu halakon
liberdade relijiaun nian. Kbiit antikristaun ne'ebé protestante sira
husi Espira rejeita, agora ho forsa foun buka atu harii fali ninia ukun
aas ne'ebé lakon ona. Kaer metin Maromak nia liafuan ho laran la
nakdoko, hanesan ema hatudu iha Reforma nia krize ne'e, mak
esperansa mesak ba reforma ohin loron.

Tha sinal perigu nian ba protestante sira; maibé iha mos sinal katak
Maromak lolo ona Ninia liman atu proteje sira ne'ebé laran-metin. Iha
tempu hanesan ne'e “Melanchthon lori lalais ninia belun Simon

205



Grynaeus liuhusi Espira nia dalan sira ba mota Reno, no obriga nia
atu hakat liu mota. Grynaeus hakfodak ho pressa hanesan ne'e.
‘Katuas ida ho oin todan no solene, maibé ha'u la hatene nia,
Melanchthon dehan, ‘mosu iha ha'u-nia oin no dehan: Tha minutu ida
Fernando sei haruka justisa nia ofisial sira atu kaer Grynaeus.”

Iha loron ne'e, Grynaeus sente laran-moras ho Faber, Papa nia
doutor boot ida, nia sermaun; no iha rohan, nia repreende Faber
tanba nia defende “sala balu ne'ebé aat tebes” “Faber subar ninia
hirus, maibé kedas hafoin ne'e nia ba liurai, no husi nia Faber hetan
ona orden ida hasoru profesor Heidelberg nian ne'ebé hakarak
hasoru beibeik. Melanchthon la duvida katak Maromak salva ninia
belun liuhusi haruka Ninia anju santu ida atu f6-hatene uluk ba nia.

“Nia hamriik la book iha mota Reno nia ninin, no hein to'o mota
nia bee salva tiha Grynaeus husi ninia persegidor sira. ‘Tkus mai,
Melanchthon hakilar, bainhira nia haree nia iha sorin seluk, ‘ikus mai
sira hasai nia husi ema sira ne'ebé hamrook ba raan inosente nia ibun
krueldade nian. Bainhira nia fila ba ninia uma, ema f6-hatene ba
Melanchthon katak ofisial sira ne'ebé buka Grynaeus buka tiha ona
iha uma tomak, husi leten to'o kraik”—Ibid., b. 13, ch. 6.

Reforma tenke mosu klaru liu tan iha rai nia ema boot sira-nia oin.
Liurai Fernando la f6 ona oportunidade ba prinsipe evanjéliku sira atu
ko'alia; maibé sira sei hetan oportunidade atu hato'o sira-nia kauza
iha imperador no igreja no estadu nia ema boot sira ne'ebé halibur
hamutuk nia oin. Atu hakalma fahe malu sira ne'ebé hamosu
problema iha impériu, iha tinan ne'ebé tuir Protestu Espira nian,
Karlos V bolu dieta ida iha Augsburg, no nia f6-hatene katak nia rasik
mak sei ukun enkontru ne'e. Ba ne'eba mak sira bolu lider protestante
sira.

Perigu boot sira ameasa Reforma; maibé ninia defensor sira sei
entrega nafatin sira-nia kauza ba Maromak, no promete atu hamriik

metin ba evanjelhu. Saxo6nia nia eleitor nia konselleiru sira husu ba
nia atu la ba iha Dieta. Sira dehan, imperador ezije prinsipe sira atu
mai atu nune'e nia bele dada sira tama ba lasu ida. “La'0s tau buat
hotu iha perigu ka, atu ba no taka an iha sidade ida nia didin laran
hamutuk ho inimigu ida ne'ebé iha kbiit?” Maibé ema seluk deklara ho
nobre: “Husik de'it prinsipe sira hahalok ho aten-brani, no Maromak
nia kauza salva ona” “Maromak laran-metin; Nia sei la husik ita)
Luther dehan.—Ibid., b. 14, ch. 2. Eleitor sai ba Augsburg hamutuk ho
ninia ema sira. Ema hotu hatene perigu sira ne'ebé ameasa nia, no
ema barak la'o ba oin ho oin nakukun no laran-susar. Maibé Luther,
ne'ebé akompana sira to'o Coburg, hamoris fali sira-nia fiar ne'ebé
monu hela ho kanta hino ne'ebé nia hakerek iha viajen ne'e, “Ita-nia
Maromak mak Torre Forte ida” Bainhira ema rona muzika ne'ebé {6
laran-manas ne'e, ta'uk barak lakon, no laran todan barak sai kmaan.

Prinsipe reformadu sira deside ona atu hakerek sira-nia hanoin iha
forma ne'ebé arruma di'ak, ho prova husi Eskritura, atu hato'o iha
Dieta nia oin; no sira entrega servisu atu prepara ida-ne'e ba Luther,
Melanchthon no sira-nia kolega sira. Protestante sira simu Konfisaun
ne'e hanesan esplikasaun ida kona-ba sira-nia fiar, no sira halibur atu
tau sira-nia naran iha dokumentu importante ne'e. Ida-ne'e tempu
solene no todan. Reformador sira hakarak tebes atu ema keta kahur
sira-nia kauza ho asuntu politiku sira; sira sente katak Reforma tenke
la iha influénsia seluk, se la'6s influénsia ne'ebé mai husi Maromak nia
liafuan. Bainhira prinsipe kristaun sira hakat ba oin atu asina
Konfisaun, Melanchthon hatama an no dehan: “Ida-ne'e te6logu no
ministru sira-nia knaar atu propoin buat sira-ne'e; mai ita rai rai nia
ema boot sira-nia autoridade ba asuntu seluk” “Maromak keta husik,
Joao husi Saxénia hatan, “katak 6 hasai ha'u. Ha'u deside atu halo
buat ne'ebé loos, la ho hanoin kona-ba ha'u-nia koroa. Ha'u hakarak
hatete sai Na'i. Ha'u-nia xapéu eleitor nian no ha'u-nia ropa arminhu

la iha folin boot ba ha'u hanesan Jesus Kristu nia kruz.” Hafoin ko'alia
nune'e, nia hakerek ninia naran. Prinsipe seluk dehan bainhira nia foti
pena: “Se ha'u-nia Na'i Jesus Kristu nia onra ezije, ha'u prontu ... atu
husik ha'u-nia sasan no moris” “Ha'u prefere liu atu husik ha'u-nia
ema sira no ha'u-nia estadu sira, prefere liu atu sai husi ha'u-nia
beiala sira-nia rai ho ai-tonka iha liman, nia kontinua, “duké simu
doutrina seluk ida, se la'6és doutrina ne'ebé iha Konfisaun ida-ne'e’—
Ibid., b. 14, ch. 6. Nune'e mak Maromak nia mane sira-ne'e nia fiar no
aten-brani.

Tempu ne'ebé sira marka to'o ona atu hamriik iha imperadoér nia
oin. Karlos V, tuur iha ninia tronu, ho eleitér no prinsipe sira haleu
nia, simu Reformador protestante sira. Sira lee sira-nia fiar nia
konfisaun. ITha enkontru boot no solene ne'e, evanjelhu nia lia-loos
sira hatudu ho klaru, no Papa nia igreja nia sala sira hatudu sai. Ema
dehan ho loos katak loron ne'e mak “Reforma nia loron boot liu, no
loron ida husi loron sira ne'ebé gloriozu liu iha Kristianizmu no ema-
kmanek tomak nia istoria”’—Ibid., b. 14, ch. 7.

Tinan balu de'it liu ona dezde monje husi Wittenberg hamriik
mesak iha Worms iha konsiliu nasional nia oin. Agora iha ninia fatin
hamriik impériu nia prinsipe sira ne'ebé nobre liu no iha kbiit liu. Sira
bandu Luther atu mai iha Augsburg, maibé nia iha ne'eba liuhusi ninia
liafuan no orasaun sira. Nia hakerek: “Ha'u haksolok tebes katak ha'u
moris to'o oras ida-ne'e, ne'ebé Kristu hetan hasa'e iha publiku husi
ema famozu sira ne'ebé hatete sai Nia hanesan ne'e, no iha enkontru
ida ne'ebé gloriozu hanesan ne'e”’—Ibid., b. 14, ch. 7. Nune'e kumpre
buat ne'ebé Eskritura dehan: “Ha'u sei ko'alia kona-ba O-nia
testemuniu sira . . . iha liurai sira-nia oin”. Salmu 119:46.

Iha Paulo nia tempu, evanjelhu ne'ebé tanba ne'e nia tama prizaun,
mosu nune'e iha sidade imperial nia prinsipe no ema nobre sira-nia
oin. Nune'e mos iha okaziaun ida-ne'e, buat ne'ebé imperador bandu
atu prega husi pulpitu, ema haklaken husi palasiu; buat ne'ebé ema

barak hanoin la merese atu atan sira moés rona, impériu nia na'in no
na'i-boot sira rona ho hakfodak. Liurai no ema boot sira mak rona-
na'in, prinsipe sira ne'ebé uza koroa mak prega-na'in, no sermaun
mak Maromak nia lia-loos liurai nian. Hakerek-na'in ida dehan:
“Dezde apostolu sira-nia tempu, nunka iha servisu ida ne'ebé boot liu
ka konfisaun ida ne'ebé furak liu”—D’Aubigne, b. 14, ch. 7.

“Buat hotu ne'ebé Luteranu sira dehan loos; ami labele nega,
bispu papista ida deklara. “O bele hatan hasoru ho razaun ne'ebé di‘ak
Konfisaun ne'ebé eleitor no ninia aliadu sira halo ka?” ema seluk husu
ba Dr. Eck. “Ho apoéstolu no profeta sira-nia hakerek—lae!” mak
resposta; “maibé ho Igreja nia Aman sira no konsiliu sira-nia hakerek
—bele!” “Ha'u komprende,” ema ne'ebé husu hatan. “Tuir 6, Luteranu
sira iha Eskritura laran, no ami iha li'ur”—Ibid., b. 14, ch. 8.

Alemana nia prinsipe balu tama fiar reformadu. Imperadoér rasik
deklara katak protestante sira-nia artigu sira mak lia-loos de'it. Sira
tradis Konfisaun ne'e ba lian barak no namkari iha Europa tomak, no
ema millaun ba millaun iha jerasaun sira ne'ebé tuir mai simu ona
hanesan sira-nia fiar nia espresaun.

Maromak nia atan laran-metin sira la servisu mesak. Bainhira ukun
sira, podér sira no forsa espiritual aat nian iha fatin lalehan sira
hamutuk hasoru sira, Na'i la husik Ninia povu. Se sira-nia matan loke,
sira sei haree prova ida ne'ebé klaru hanesan Maromak nia prezensa
no ajuda ne'ebé Nia f6 ba profeta ida iha tempu uluk. Bainhira Elizeu
nia atan hatudu ba ninia na'in tropa inimigu ne'ebé haleu sira no taka
dalan hotu atu halai, profeta halo orasaun: “NAI, ha'u husu ba O, loke
ninia matan, atu nia bele haree” 2 Liurai 6:17. No haree, foho nakonu
ho kuda no kuda kareta ahi nian, lalehan nia tropa ne'ebé hamriik atu
proteje Maromak nia mane. Nune'e mos anju sira guarda servisu-
na'in sira iha Reforma nia kauza.

Prinsipiu ida ne'ebé Luther kaer metin liu mak katak labele buka
mundu nia kbiit atu apoia Reforma, no labele uza armas atu defende

nia. Nia haksolok katak impériu nia prinsipe sira hatete sai evanjelhu;
maibé bainhira sira propoin atu hamutuk iha liga defeza nian ida, nia
deklara katak “evanjelhu nia doutrina tenke defende husi Maromak
mesak... Ema tama uitoan liu iha servisu ne'e, Maromak nia
intervensaun ba servisu ne'e sei hatudu klaru liu. Prekausaun politika
hotu ne'ebé sira propoin, tuir nia, mai husi ta'uk ne'ebé la merese no
laran-duvida ne'ebé sala’—D’Aubigne, London ed., b. 10, ch. 14.

Bainhira inimigu sira ne'ebé iha kbiit hamutuk atu halakon fiar
reformadu, no surik rihun ba rihun haree hanesan besik ona atu hasai
hasoru nia, Luther hakerek: “Satands hatudu hela ninia hirus;
pontifise sira ne'ebé la iha relijiaun halo konspirasaun; no funu
ameasa ita. Fo laran ba povu atu funu ho aten-brani iha Na'i nia tronu
nia oin, liuhusi fiar no orasaun, atu nune'e ita-nia inimigu sira, ne'ebé
Maromak nia Espiritu manan ona, tenke simu dame. Ita-nia presiza
boot liu, ita-nia servisu boot liu, mak orasaun; husik povu hatene
katak agora sira iha surik nia ninin no Satanas nia hirus nia oin, no
husik sira halo orasaun”—D’Aubigne, b. 10, ch. 14.

Tempu ruma tan hafoin ne'e, bainhira ko'alia kona-ba liga ne'ebé
prinsipe reformadu sira hanoin hela, Luther deklara katak armas
mesak ne'ebé tenke uza iha funu ida-ne'e mak “surik husi Espiritu”
Nia hakerek ba Saxoénia nia eleitor: “Ho ami-nia konxiénsia ami labele
aprova aliansa ne'ebé sira propoin. Ami prefere liu mate dala sanulu
duké haree ami-nia evanjelhu halo raan turuk ida nakfakar. Ami-nia
parte mak atu sai hanesan bibi-oan sira ne'ebé atu oho. Ema tenke
lori Kristu nia kruz. Ita-boot Altesa keta ta'uk. Ami sei halo buat barak
liu ho ami-nia orasaun duké ami-nia inimigu hotu ho sira-nia foti-an.
De'it, keta husik Ita-boot nia liman foer ho Ita-boot nia maun-alin
sira-nia raan. Se imperador ezije atu entrega ami ba ninia tribunal
sira, ami prontu atu hamriik iha ne'eba. Ita-boot labele defende ami-
nia fiar: ema ida-idak tenke fiar tuir ninia risku no perigu rasik’—
Ibid., b. 14, ch. 1.

Husi orasaun nia fatin subar mak mai kbiit ne'ebé halo mundu
nakdoko iha Reforma Boot. Iha ne'eba, ho hakmatek santu, Na'i nia
atan sira tau sira-nia ain iha Ninia promesa sira-nia fatuk leten.
Durante funu iha Augsburg, Luther “la husik loron ida liu la ho {6
pelumenus oras tolu ba orasaun, no oras sira-ne'e mak oras ne'ebé
di'ak liu ba estudu.” Tha ninia kuartu nia laran ema rona nia fakar ninia
klamar iha Maromak nia oin ho liafuan sira “nakonu ho adorasaun,
ta'uk no esperansa, hanesan ema ida ko'alia ho ninia belun” “Ha'u
hatene katak O mak ami-nia Aman no ami-nia Maromak” nia dehan,
“no katak O sei halakon O-nia oan sira-nia persegidor sira; tanba O
rasik iha perigu hamutuk ho ami. Asuntu ne'e tomak O-nian, no ami
tau ami-nia liman ba ne'e de'it tanba O obriga ami. Tanba ne'e,
defende ami, O Aman!"—Ibid., b. 14, ch. 6.

Ba Melanchthon, ne'ebé laran-susar no ta'uk hanehan hela, nia
hakerek: “Grasa no dame iha Kristu—iha Kristu, ha'u dehan, no la'6s
iha mundu. Amén. Ha'u odi tebes-tebes hanoin todan sira ne'ebé han
hela 6. Se kauza ne'e la loos, husik tiha; se kauza ne'e loos, tanba sa
mak ita atu hatudu katak Nia promesa sira la loos, Nia ne'ebé haruka
ita atu toba la ho ta'uk? ... Kristu sei la falta ba justisa no lia-loos nia
servisu. Nia moris, Nia ukun; entaun ita bele ta'uk saida?”—Ibid., b. 14,
ch. 6.

Maromak rona duni Ninia atan sira-nia hakilar. Nia f6 ba prinsipe
no ministru sira grasa no aten-brani atu kaer metin lia-loos hasoru
mundu nakukun ida-ne'e nia ukun-na'in sira. Na'i dehan: “Haree, Ha'u
tau iha Zion fatuk-lidun xefe ida, ne'ebé hili ona, ne'ebé folin boot: no
ema ne'ebé fiar ba Nia sei la sai moe” 1 Pedro 2:6. Reformador
protestante sira harii ona iha Kristu nia leten, no infernu nia portaun
labele manan hasoru sira.

